
Дәрес максатлары: 

Белем бирү максаты:
Укучыларның белемнәрен кабатлау, ныгыту. 
Математик белемнәрне  мәсьәләләр чишүдә куллана белү.

Үстереш максаты: 
Укучыларның фикерләү сәләтен үстерү; 
Акыл эшчәнлеге, хәтер, игътибар, чагыштыру, анализлау, нәтиҗәләр ясау күнекмәләрен үстерү; 
үз фикереңне әйтә һәм дәлилли белергә өйрәтү; 
игътибарлылыкны үстерү.

Тәрбия максаты 
Туган илгә, аның тарихына мәхәббәт тәрбияләү. 
Җаваплылык, мөстәкыйльлек, үз-үзеңне бәяләү, коллективта эшләү күнекмәләрен тәрбияләү. 
Бер-береңә, өлкән буынга хөрмәт тәрбияләү.

Җиһазлау: проектор, презентация, карточкалар. 


Чараның барышы

1. Оештыру өлеше.
Җиңү көне!
Халык бәйрәм итә.
Яз төренгән янар комачка.
Җир чәчәкләр тезгән күкрәгенә,
Йөз балкытып карый кояш та.
Җиңү көне! Халкыбыз өчен иң зур бәйрәмне быел яз көне 78 нче тапкыр бүләк итә. Бүген без әлеге датага багышланган математик викторина үткәрербез.
Хәтердән уела күп нәрсә,
Онытыла иң гүзәл яз, кышлар.
Онытылмый үзенең иңендә
Ил данын күтәргән язмышлар.
Вакытлар үтүгә сүрелеп
Сүнәләр иң якты балкышлар.
Сүнмиләр, яктылык сибәләр
Көрәштә кабынган язмышлар.
Без сезнең белән шул геройларның:солдатлар һәм тыл хезмәткәрләренең  варислары, һәм безнең Ватаныбыз тарихында булган бу куркыныч, авыр елларны онытырга хакыбыз юк. Бүген без Бөек Ватан сугышы турында саннар ярдәмендә сөйләшәчәкбез.
Иле исән калган батыр улың
Яши халкы белән ул бергә.
Тыныч тормыш өчен тырыша ул,
Җырлап иген игә ул җирдә.
Безнең якты киләчәгебез, сабыйларның тыныч йокысы өчен башларын салган авылдашларыбызны зур хөрмәт белән искә алыйк. Укучылар! Бер минутка тынлык.

2. Уен барышы
I этап- разминка.
№1.
Исәпләүләрне башкагыз һәм тексттагы буш урыннарны тутырыгыз. Җавапны беренче тапкан команда кулын күтәрә.
Беренче көнне үк немец авиациясе _____ аэродромнарны бомбага тота һәм җир һәм һавада ____ совет самолетларын юк итә.
Аэродромнар: 125* 8:25 +26  
(Җавап: 66)
Самолетлар: (600*0,15+60)* 8 
(Җавап: 1200)
(1 нче җавап биргән командага 1 балл)
№2
СССРга һөҗүм планы Гитлер тарафыннан 1940 елның 18 декабрендә раслана. Ул яшен сугышына исәпләнгән һәм СССР Кораллы көчләрен тар-мар итүне күздә тоткан. 
Гитлерның бу планы нинди исемгә ия булган?
Биремнәрне әшләгез һәм тиешле урынга хәрефләрне язып таблицаны тутырыгыз.
Биремнәр: 
С: Исәплә: 5,03 * 10
О: Санны 10 нчы өллешләргә кадәр түгәрәклә: 15,876
Р: Исәплә  [image: Image155]
А: Гамәлне башкар [image: Image156]
Б: Кайсы зуррак:    яки .

Җавап:

(1 нче җавап биргән командага 1 балл)
Ленинград  1941 елның 8 сентябреннән 1944 елның 27 гыйнварына кадәр - 872 көнгә камалышта кала. Анда яшәүчеләр өчен  бу үлем исе аңкып торган  иң авыр  872 көн була.  Зур шәһәрләрне шулай озак саклауга мисаллар хәтта дөнья тарихында да юк. Шәһәрдә  2,5 миллион кеше кала. Ленинградның тиңдәшсез батырлыгы  тарихка халыкның гаҗәеп кыюлыгы һәм геройлыгы эпопеясы булып  кереп калды.
Камалышның беренче көннәреннән үк  фашистлар шәһәрне вәхшиләрчә бомбага тота башлыйлар. Иң кыены - сугышчыларны һәм шәһәр кешеләрен  азык-төлек белән тәэмин итү. Булган запас тиз арада юкка чыга. 1941 елның  2 сентябреннән  азык-төлеккә карточкалар кертелә.
№3
1) 1 кг авырлыктагы икмәкнең 1/8 өлеше ничә грамм ?;
(Җавап:  125 гр)
Мондый бер "сигезле"  шәһәрне блокадалауның иң авыр көннәрендә ленинградлыларның көндезге рационы булган.
2) Сигезенче өлешнең өчтән бере икмәкнең күпме өлешен тәшкил иткән?
(Җавап: 1/24)
3) Икмәкнең 1/24 өлеше ничә грамм? 
(Җавап: якынча 41,66 гр)



II этап – мәсьәләләр чишү.
№1 Гаҗәеп квадрат 
Бөек Ватан сугышы 1941 елның 21 июнендә башланган. Сугыш ничә көн дәвам иткән?  Һәр рәттән һәм һәр баганадан берәр сан алыгыз, сайланган саннарның суммасын табыгыз һәм сез сорауга җавап табарсыз. 

 (Җавап: 1418 көн)
№2 Кичү 
Сугыш елларында дөньядагы иң яхшы  Т-34 танкының максималь тизлеге 50 км/сәг, ә шул ук класслы Т-III фашист танкының тизлеге 40 км/сәг. Әгәр, разведка мәгълүматлары буенча, фашист танклары кичүдән 20 км ераклыкта, ә безнекеләр 24 км ераклыкта булса, безнең танклар кичүне яулап алырга өлгерерме? Шул ук вакытта Совет танклары юлында 4 км озынлыктагы авыр участок барлыгын исәпкә алырга кирәк, аны сәгатенә 30 км тизлек белән генә үтәргә мөмкин.
(Җавап: Фашистлар 40 км/сәг тизлек белән 20 км араны 0,5 сәгать, ягъни 30 минут эчендә үтәчәк, чөнки t = S : V = 20 : 40 = 0,5 сәгать. Безнекеләр 30 км/сәг тизлек белән 4 км араны 8 минут эчендә үтәчәк, чөнки t = S : V = 4 : 30 сәг = 8 минут. Калган 20 км араны 50 км/сәг тизлек белән 24 минут эчендә үтәчәк, чөнки t = S : V = 20 : 50 сәг = 24 минут. Безнекеләр барлык юлны 8 + 24 = 32 минутта үтәрләр, шуңа күрә кичүне яулап алырга өлгермәсләр.)
№3 Бүләк 
Бу бүләк дәүләт һәм җәмгыять алдындагы батырлыклары өчен бирелә. Бөек Ватан сугышы елларында бу бүләккә 11635 кеше лаек була. Геройлар арасында ике, өч һәм дүрт тапкыр бу исемгә лаек булганнар да бар. Мәсәлән, авиация генерал-полковнигы Кожедуб И. Н. һәм авиация маршалы Покрышкин А. И. өчәр медаль белән бүләкләнгәннәр, дүрт медаль белән Советлар Союзы маршалы Жуков Г.К. 4 медаль белән бүләкләнгән.
	[image: ]
Координаталар яссылыгын сурәтләгез.
Бирелгән координаталар белән нокталарны координаталар яссылыгында билгеләгез һәм аларны кисемтәләр белән төгәл тәртип буенча тоташтырыгыз. Бу эшне дөрес башкарганда, Россиянеә иң мөһим бүләген символлаштырган рәсем барлыкка киләчәк 
1. (-6; -8)            
2. (-3,5; -1,5)      
3. (-9; 3)             
4. (-2; 3)             
5. (0; 10)           
6. (2; 3)
7. (9; 3)
8. (3,5; - 1,5)
9. (6; -8)
10. (0; -4)
11. (-6; -8)


( Җавап: йолдыз)
№4 Төшеп калган саннарны языгыз.
Табылган җавапларны кулланып, тексттагы төшеп калган саннарны языгыз (символларны саннарга алыштырырга).
Безнең ил ул сугышта зур югалтулар кичерде.
 Бөек Ватан сугышы [image: Image163] көн дәвам итә.  Ватаныбызның [image: Image164] шәһәр һәм бистәләре, [image: Image165] меңнән артык авылы җимерелгән һәм яндырылган, 25 миллион кеше йортсыз калган. Сугыш [image: Image166] миллионга якын совет кешесенең гомерен алып киткән…
84 мең мәктәп, 334 югары уку йорты, [image: Image167] фабрика һәм заводлар, 98 000 күмәк хуҗалык, [image: Image168]меңгә якын музей, клуб, институт, мәктәп һәм башка мәдәният оешмалары  җимерелә.
Солдат үткән юллар меңнәрчә километр белән үлчәнә... Бресттан Мәскәүгә кадәр 1000 км, Мәскәүдән Берлинга кадәр - [image: Image169] км. Әгәр Икенче бөтендөнья сугышында һәлак булган һәр кеше өчен бер минут тынлык игълан итсәң, дөнья 50,5 ел тын торыр иде.
Задания: 
	[image: Image164]
	19, 12 һәм 7,5 саннарының тапкырчыгышын табыгыз.

	[image: Image168]
	Тигезләмәне чишегез: 0,5х + 0,2х = 88,9

	[image: Image169]
	Әгәр санның 42% ы  672 гә тигез булса, бирелгән санны табыгыз.. 

	[image: Image163]
	14,1792 санын йөзенче өлешләргә кадәр түгәрәкләгез һәм 100 гә тапкырлагыз.

	[image: Image166]
	Исәпләгез: [image: Image171]

	[image: Image167]
	Буе 400 метр  һәм иңе 80 метр булган турыпочмаклык формасындагы сәнәгать комплексының мәйданын исәпләгез. 

	[image: Image165]
	350 санының 20% ын табыгыз.



№5 Тәрәзә
Фашистлар безнең җиргә һөҗүм иткәч...
Ул вакытта фронтка якын урнашкан шәһәрләрдә яктылык маскировкасы ясарга туры килә. Бервакыт фатирларның берсендә, тәрәзәләрне караңгылатырга вакыт җиткәч, 120см х 120см зурлыктагы квадрат тәрәзә өчен пәрдәләр табылмый. Кул астында турыпочмаклы фанерадан башка бернәрсә дә табылмый. Аның мәйданы тәрәзә мәйданына тигез була, ләкин үлчәмнәре шул ук түгел, ә  90см х 160см. Башта барысы да аптырап калалар. Ләкин, бераз вакыт үткәч,  мәктәп укучысы Иван, линейка ярдәмендә турыпочмаклы фанерага сызымнар сыза башлый. Ул фанераны 2 өлешкә генә кисеп, тәрәзәне караңгылату өчен кирәкле зурлыктагы квадрат форма ясаган.
Сез дә бу биремне эшләп карагыз әле.

90 х 160



III этап – рефлексия.
Жюри нәтиҗә ясаганда, математик галимнәрнең Бөек Ватан сугышында керткән өлешләре турында хәбәр тыңлыйбыз.
IV этап - йомгаклау. 
Бүләкләр тапшыру һәм җиңүчеләрне котлау.
Ал нурларга төренеп кояш байый,
Үткән юллар килә күңелгә.
Җиңүләрне яулап алган көннәр                  
[bookmark: _GoBack]Онытылмаслар гомер-гомергә.
Безнең барыбызның да теләге бер: дөньялар тыныч, күк йөзебез аяз, киләчәгебез якты булсын иде.
Кирәкми безгә кан кою,
Кирәкми безгә сугыш.
Безнең теләк якты, матур,
Тыныч хезмәт һәм тормыш!
Җыр "Һәрвакыт булсын кояш". Җырга бәйрәмдә катнашучы бөтен укучы чыга.

